
1. Introdución. 

Falar da convivencia e do benestar debe ser elemento central de toda relación, 

independentemente do tipo da mesma. A educación, con todo o que implica é 

unha relación, que afecta a toda unha Comunidade integrada por mestres/as, 

alumnado e familias, pero vai máis alá, xa que esta ten uns fins e uns obxectivos, 

que implican o desenvolvemento integral do alumnado e a súa preparación para 

o fomento dunha sociedade mellor. Aspecto no que os principios deste título, 

volven a xogar un papel fundamental. 

Pero a convivencia dentro dun Centro e mesmamente dunha comunidade, non 

é algo novo tal como podemos observar na distinta normativa existente ó 

respecto. Tampouco o Benestar do individuo e a súa repercusión social, xa que 

desde hai anos trátase de potenciar por medio da adquisición de diferentes 

hábitos saudables, que atenden a alimentación, ó ámbito físico e psíquico. 

2. Marco Legal. 

Á hora de falar do benestar e a convivencia nos centros educativos, temos que 

atender a seguinte normativa: 

- Lei Orgánica 2/2006, de 3 de decembro, de Educación na que se recollen 

a figura do coordinador/a. 

- Lei Orgánica 3/2020, do 29 de decembro polo que se modifica a Lei 

Orgánica 2/2006, de decembro de Educación.  

- Lei 8/2021, de 2 de xuño de protección integral a infancia e a adolescencia 

fronte a violencia, na cal se recolle tamén que os Centros elaborarán un 

plan de acordo ó artigo 124 da LOE. 

- Lei 4/2011, do 30 de xuño  de convivencia e participación da comunidade 

educativa. 

- Decreto 8/2015, do 8 de xaneiro polo que se desenvolve a Lei 4/2011, do 

30 de xuño de convivencia e participación da comunicade educativa.   

- A estratexia galega de convivencia escolar 2025. 

- Orde do 23 de agosto do 2023, polo que se regula o coordinador de 

convivencia e benestar. 

3.  A contextualización do Plan de convivencia e benestar dentro 

Centro Educativo CRA Ponte da Pedra. 

O propósito fundamental deste Plan de Benestar e Convivencia é crear unha 

contorna escolar positiva e saudable onde todos os membros da comunidade 

educativa se sentan seguros, respectados e valorados. Isto inclúe ao alumnado, 

ao profesorado, ao persoal non docente, ás familias; é dicir, a todos os membros 

da comunidade. 

Así procuraremos unha contorna segura, inclusiva e enriquecedora que fomente 

o desenvolvemento integral dos estudantes nas etapas de educación infantil e 

primaria. 

Este plan busca promover o benestar físico, emocional e social dos nenos, así 

como establecer un ambiente propicio para a aprendizaxe, a tolerancia e o 

respecto. 

Exponse como un marco estratéxico que guía a acción da comunidade educativa 

cara á consecución dunha educación de calidade e a formación de cidadáns 

responsables e comprometidos. 

Este plan que se presenta a continuación, está elaborado para un Centro 

Educativo de características especias, xa que se trata dun CRA, o cal, aínda que 

se considera un Centro ordinario normalizado, ten a característica de estar 

integrado por escolas situadas en diferentes localidades.  

Está formado por sete escolas e 9 aulas, nas cales atopamos alumnado con 

idades comprendidas entre os tres e os oito anos. Nel atopámonos con 109 

alumnos/as, cuxa característica principal é que pertencen a un contorno rural. 

Esta idiosincrasia do Centro supón un inconveniente, a dificultade para a 

socialización, de aí a importancia do fomento da convivencia a través de 

diferentes encontros e actividades físicas e nas redes por parte do Centro. 

Porén, a maior parte dos elementos recollidos no mesmo, xa se levan traballando 

desde hai anos neste Centro, tanto desde a Comisión de Convivencia coma a de 

Igualdade. De igual xeito, o tipo de metodoloxía empregada, recollida na propia 

concreción curricular, a cal parte do alumnado, así como o feito de que este 

Centro é pioneiro na integración e tratamento da Educación Emocional, lévanos 

a sinalar que obxectivos coma a inclusión, a equidade, a socialización, a 

igualdade, a resolución pacífica de conflitos ou o fomento dunha educación 

saudable, son elementos presentes nesta Comunidade Educativa. 

Un exemplo do tratamento destes principios, podemos observalo tamén nos 

seguintes elementos: 

- No Proxecto Educativo, cando se fai referencia á educación para a paz, o 

diálogo, a comprensión e a solidariedade. Tamén se fomenta a 

incorporación a través das distintas áreas de valores para a convivencia 

que inclúen: respecto e tolerancia, socialización, educación para a 

igualdade entre sexos, educación para a paz e educación sexual. Algo 

que queda patente nas distintas áreas e plans expostos na Programación 

Xeral Anual. 

- De igual xeito dentro das NOF, atopamos distintas recomendacións para 

o fomento de hábitos de vida saudables, feitos públicos por diferentes 

medios. 

- No propio Plan de Convivencia, no cal se busca sobre todo favorecer a 

convivencia e o respecto entre o alumnado e que se espalla aos docentes 

e as familias, centrándose en tres puntos, prevención, detección e 

tratamento. 

- Desde o equipo de Convivencia e Extraescolares tamén se levan 

realizando durante anos actividades enfocadas á convivencia, ao 

respecto e á igualdade, así coma ás celebracións por medio de diferentes 

actividades, conxuntas ou en aula. Nestas actividades, a procura da 

promoción de hábitos saudables tamén está presente, coa participación 

en diferentes actividades deportivas e solidarias, así como a presenza de 

merendas saudables en todas as actividades complementarias. 

- A participación por parte da Claustro do Centro en diferentes programas 

educativos, dentro dos cales temos que sinalar os Contratos Programa, 

concretamente a liña EduSaúde e plans Proxecta.  

- Desde o programa de Educación Responsable, que forma parte do 

Proxecto Educativo de Centro e que entre outros elementos, ten como 

base a empatía, o respecto, a resiliencia e a igualdade. Elementos que se 

traballaron tanto de forma particular a través das diferentes actividades 

levadas a cabo polos mestres nas diferentes aulas, como en grupo, 

fomentando a convivencia e o desenvolvemento do individuo e do grupo-

clase. 

- Desde o Plan de Acción Titorial, fomentando e velando pola igualdade, o 

respecto, a inclusión, a socialización e a adquisición de hábitos saudables 

entre o alumnado. 

É por iso, que como antecedentes de feito en relación ós obxectivos de este Plan 

que aquí se presenta, non podemos sinalar ningunha situación que poña en risco 

esa convivencia de Centro, tal como queda reflectido nas diferentes actas e 

memorias dos distintos equipos de Convivencia e Igualdade. 

4. Análise inicial. 

Como sinalamos con anterioridade, estamos ante un Centro no que non hai 

constancia de situacións que alteren a convivencia, a igualdade ou mesmamente 

o bo ambiente comunitario que se respira. Quizais a razón deberíamos buscala 

na propia idiosincrasia do Centro, xa que se trata de escolas situadas en 

diferentes localidades, nas cales, os valores tradicionais están moi presentes. 

A pesares de iso, elementos como unha maior socialización entre as diferentes 

escolas que constitúen esta Comunidade Educativa ou a promoción de hábitos 

para una vida saudable, tanto en relación a autoestima, ao coñecemento dun 

mesmo ou a alimentación, débense ter en conta na elaboración deste Plan. 

Así pois, débense establecer uns obxectivos que partirán dos seguintes 

aspectos: 

 Prevención e xestión de conflitos. 

 Fomentar a inclusión de estudantes con discapacidades e necesidades 

educativas especiais. 

 Promover iniciativas para involucrar a máis pais e nais na vida escolar e 

fortalecer a colaboración entre a escola e as familias, fomentando a 

ecoloxía da escola. 

 A redución das brechas de rendemento deben ser obxectivos centrais do 

plan de benestar e convivencia. 

 Previr o acoso escolar.  

 Fomentar a participación das familias. 

 Ofrecer espazos de lecer e participación para os alumnos, co obxectivo 

de fomentar o seu benestar social e emocional. 

 Favorecer a capacidade de pensar e razoar ante diferentes situacións 

cotiás e sociais. 

 A promoción de hábitos alimenticios saudables entre todos os membros 

da Comunidade Educativa, non só nas quendas do recreo, senón nas 

distintas actividades complementarias e extraescolares. 

 O fomento da actividade física por medio de saídas a contorna e xogos. 

 Fomento do diálogo entre todos os membros da Comunidade Educativa. 

Un diálogo que implique a escoita activa dos demais, favorecendo o 

encontro e a empatía. Un diálogo que permita achegarse ao 

coñecemento do ser e da súa forma de pensar, contribuíndo á resolución 

de problemas e situacións persoais que afecten á súa vida e á dos 

demais, incluída a propia existencia. 

Obxectivos, nos cales se especificarán indicadores. 

 

Obxectivo Indicador de Logro 

1. Fomentar un ambiente escolar seguro: Garantir que 

todos os estudantes se sentan seguros física e 

emocionalmente na escola, promovendo medidas 

contra o acoso, a violencia e o abuso. 

Atendendo á situación actual, na 

que non existen informes de 

acoso, nin violencia, seguirase a 

fomentar esta situación. 

2. Fomentar o uso de métodos alternativos de 

resolución pacífica dos conflitos entre o persoal do 

centro e o alumnado, incluíndo contidos relacionados 

coas habilidades sociais, a intelixencia emocional, a 

autoestima, a resolución pacífica de conflitos, a 

mediación e as dinámicas de grupo no plan de acción 

titorial. 

O fomento dos mesmos , non só é 

para evitar senón para prevención 

futuras e mellora das relacións 

actuais tanto a nivel individual 

como colectivo. 

3. Mantemento e difusión das normas de convivencia: 

Desenvolver un conxunto de normas e valores 

compartidos que promovan a convivencia pacífica e o 

respecto mutuo entre os membros da comunidade 

escolar. 

Cumprimento do 90% das normas 

de convivencia establecidas pola 

comunidade escolar. 

4. Mellorar a comunicación: Facilitar unha 

comunicación aberta e efectiva entre estudantes, pais, 

persoal docente e administrativo para abordar 

problemas e preocupacións de maneira proactiva. 

Aumento del 20% na asistencia a 

reunións e actividades de 

comunicación entre alumnado, 

familias docentes e 

administrativo. 

5. Impulsar a participación do alumnado: Incentivar a 

participación activa do alumnado, acorde á idade, na 

toma de decisións relacionadas co ambiente escolar, 

como a planificación de actividades e a resolución de 

conflitos. 

Participación activa a lo menos do 

10% dos estudantes na 

planificación de actividades e a 

resolución de conflitos escolares. 

6. Fortalecer o traballo en equipo: Fomentar a 

colaboración entre docentes, persoal administrativo, 

familias e alumnos/as para abordar os desafíos de 

convivencia e benestar de maneira efectiva. 

Fomento dunha ecoloxía escolar 

que favoreza as relación entre os 

distintos membros a lo menos nun 

10%. 



 

8 
 

Obxectivo Indicador de Logro 

7. Promover, en situacións que supoñan un risco para 

a seguridade das persoas menores de idade, a 

comunicación inmediata por parte do centro educativo 

ás forzas e corpos de seguridade do Estado. 

Comunicación inmediata nun 

100% das situacións de risco 

detectadas. 

8. Promover plans de formación en materia de 

prevención, detección precoz e protección da infancia 

e adolescencia, dirixidos tanto ao persoal que traballa 

nos centros educativos como ao alumnado e ás súas 

familias, con especial atención ao persoal do centro 

que actúa como titoras e titores, e á adquisición, por 

parte do alumnado, de habilidades para detectar e 

responder a situacións de violencia. 

Participación do 60% do persoal 

do centro en programas de 

formación relacionados con la 

prevención e protección da 

infancia e a adolescencia. 

9. Promover no centro docente unha alimentación 

saudable e nutritiva que permita ao alumnado, 

especialmente ao máis vulnerable, ter unha 

alimentación equilibrada. 

Promover un programa de 

alimentación escolar equilibrado e 

saudable que satisfaga as 

necesidades nutricionais do 

alumnado. 

10. Promover a saúde física e mental: Incrementar 

programas que fomenten un estilo de vida saudable, 

incluíndo a actividade física e apoio en saúde mental 

cando sexa necesario, incluído as familias, de aí a 

importancia dunha educación multidisciplinar. 

Aumento do 20% na participación 

do alumnado nestes programas. 

11. Promover, en situacións que poidan implicar un 

tratamento ilegal de datos persoais das persoas de 

menores de idade, a comunicación inmediata por parte 

do centro educativo, con coñecemento da persoa 

delegada de protección de datos da consellería con 

competencias en materia de educación, á Axencia 

Española de Protección de Datos, sempre de acordo 

a normativa vixente. 

Comunicación inmediata as 

autoridades pertinentes no 100% 

de situación de tratamento ilegal 

de datos persoais de menores. 

12. Promover medidas que garantan o máximo 

benestar da infancia e da adolescencia, así como a 

cultura do bo trato, coordinando actuacións, que se 

realizarán no centro e desde a titoría, promotoras de 

Incremento a lo menos do 10% de 

accións promotoras de valores 

democráticos de convivencia, 

negociación, diálogo e cultura de 

paz. 

Obxectivo Indicador de Logro 

valores democráticos de convivencia, negociación e 

diálogo e cultura de paz. 

13. Colaborar no deseño e desenvolvemento de 

programas facilitadores de detección de dificultades 

de convivencia e de relación. 

Potenciación dun programa para 

detectar dificultades de 

convivencia e relación no centro 

educativo. 

14. Fomentar o respecto e aceptación a diversidade 

cultural, étnica, de xénero e de habilidades como o 

alumnado con discapacidade ou calquera outra 

circunstancia de especial vulnerabilidade ou 

diversidade creando un ambiente onde todos os 

estudantes se sintan valorados. 

Aumento do 20% na percepción 

de respecto e aceptación da 

diversidade cultural, étnica, de 

xénero e habilidades entre o 

alumnado. 

15. Coordinar, de acordo cos protocolos establecidos, 

os casos que requiran intervención por parte dos 

servizos sociais competentes, debendo comunicalo ás 

autoridades correspondentes, se se valora necesario, 

e sen prexuízo do deber de comunicación nos casos 

legalmente previstos. 

Coordinación de a lo menos o 

90% dos casos que requiren 

intervención dos servicios sociais 

competentes, con comunicación 

as autoridades correspondentes 

segundo sexa necesario. 

16. Promover a participación das familias 

informándoas e asesorándoas, en especial no 

relacionado coa convivencia democrática e o 

benestar. 

Participación activa de a lo menos 

o 50% das familias en actividades 

relacionadas coa convivencia 

democrática e o benestar escolar. 

17. Promover plans de formación en materia de 

prevención, detección precoz e protección da infancia 

e a adolescencia, dirixidos ás persoas proxenitoras e 

a quen exerza función de tutela, garda ou acollemento. 

Participación do 10% das persoas 

proxenitoras e titores legais en 

programas de formación 

relacionados coa prevención e 

protección da infancia e da 

adolescencia. 

18. Avaliar e axustar o plan: Realizar avaliacións 

periódicas para medir o progreso cara aos obxectivos, 

identificar áreas de mellora e axustar o plan segundo 

sexa necesario. 

Realización a lo menos dunha 

avaliación formal do plan durante 

o ano escolar, identificación das 

áreas de mellora e axuste das 

mesmas 

5. Medidas de actuación. 

O que se busca con este Plan é tratar a convivencia e o benestar desde un 

enfoque globalizador, fomentando a presenza do mesmo en todas as areas e 

actividades do centro, algo que se quere deixar plasmado nas distintas 

actividades e obxectivos que aquí se expoñen e que afectarán a todos os niveis 

educativos que se imparten no mesmo, desde Educación Infantil a Educación 

Primaria. 

5.1. Organización do Centro. 

- Poñer a disposición do profesorado, familia e comunidade educativa 

diferentes recursos para traballar estes aspectos. 

- Potenciar a participación e colaboración das familias, ANPA e toda a 

Comunidade Educativa. 

- Fomentar a formación de todos os membros da Comunidade Educativa, 

colaborando e participando para tal fin en distintas actividades 

promovidas por diferentes entidades e o mesmo centro. 

- A nivel docente, tamén se traballarán distintos aspectos: 

- Implicarse nos distintos procesos de reflexión e acción que axuden a 

previr accións de violencia no Centro, así como a solución pacífica das 

mesmas. 

- Traballo desta temática por medio de distintas metodoloxías e 

actividades, como poden ser murais ou carteis. 

- Entre as diferentes actividades a desenvolver por parte do persoal 

docente: 

 Lectura de contos tradicionais, analizando de forma crítica as 

situacións e a partir destes, elaborar contos. 

 Análise crítico da publicidade, así como de diferentes medios 

visuais e auditivos, adaptado as idades. 

 Creación de recunchos nos que se encontrarán libros, traballos, 

fotos, exposicións e outros materiais achegados polo alumnado. 

 Fomento, a partires dunha metodoloxía de aula en positivo tal como 

se recolle na concreción curricular de Centro, na cal se busca que 

o alumnado sexa o protagonista da súa propia aprendizaxe, o 

desenvolvemento da autoestima e do autocoñecemento. 

 Uso das diferentes actividades e situacións para fomentar a 

capacidade de pensar e razoar do alumnado. 

 Fomento da empatía, partindo da Educación Responsable e 

Emocional. 

 Crear situacións nas que o alumnado poida expresar diferentes 

sentimentos e preocupacións.  

- Fomento da convivencia nas diferentes actividades complementarias e 

extraescolares, non só entre os membros da aula, senón e sobre todo 

entre as aulas situadas nas distintas localidades, estendendo esta ás 

familias, o que contribúe á creación dunha auténtica ecoloxía da 

educación no Centro. Para o cal se potenciará a programación de 

diferentes actividades abertas ás familias. 

- Traballar a convivencia e o benestar nas diferentes materias, facendo 

deste punto un elemento interdisciplinar e transversal. 

- Coñecer e poñer en práctica unha metodoloxía que non propicie a 

discriminación senón a igualdade, a inclusión e a socialización. 

- Promover que os libros de texto e os materiais educativos das aulas e a 

biblioteca do Centro, defendan criterios de convivencia e benestar. 

- O tratamento da convivencia e benestar, contribúe o desenvolvemento do 

perfil de etapa xa que o seu tratamento favorece a adquisición das 

diferentes competencias: 

 Competencia Lingüística: a través do uso adecuado da linguaxe, 

evitando a discriminación por sexo. Favorecerase a expresión de 

sentimentos e emocións por parte do alumnado. 

 Competencia persoal, social e de aprender a aprender: fomentando 

valores e actitudes para vivir en sociedade, baseados no respecto 

e na igualdade, na equidade, na inclusión, na socialización e na 

inclusión.. 

 Competencia dixital: ensinando ao alumnado a analizar a distinta 

información a que nos proporcionan os medios de comunicación ou 

que achegan as novas tecnoloxías. 

 Competencia cidadá: a través de diferentes actividades que 

permitan que o alumnado tome conciencia por si mesmo sobre este 

tema e sexa quen de fomentar actitudes positivas que contribúan o 

desenvolvemento dunha sociedade máis xusta. 

 Competencia matemática e competencia en ciencia, tecnoloxía e 

enxeñería: polo fomento de actividades que leven ao alumnado a 

concienciación sobre este tema e leven ao alumnado a desenvolver 

un pensamento crítico e obxectivo. 

 Competencia de conciencia e expresións culturais: polo 

coñecemento e valoración das distintas actividades, visións e 

actuacións ao longo da historia e na actualidade. 

 Competencia emprendedora: por un maior coñecemento de si 

mesmo, que permita tomar a iniciativa, non só para resolución de 

conflitos, senón para contribuír a actividades que axuden á 

convivencia. 

 Competencia plurilingüe: polo encontro e empatía cos demais , que 

favorece o recoñecemento da diversidade e a socialización, o cal 

favorece o diálogo e o encontro intercultural. 

- Favorecer a implicación das familias, non só a través da formación con 

actividades como pode ser a Escola de Familias Responsables, senón a 

través de distintas comunicacións e informacións, así coma o contacto e 

comunicación directa cas mesmas, pois non debemos esquecer que elas 

son o núcleo que vertebra toda educación. 

- Fomento dunha Educación Multidisciplinar, que permita dar resposta 

desde diferentes ámbitos ás distintas situacións que poidan xurdir. 

5.2. Xestión dos espazos e dos recursos. 

- Previr e actuar contra a violencia e fomentar a igualdade desde o Centro 

Escolar. 

- Actuación sobre actividades de patio para favorecer a inclusión e a 

convivencia, contribuíndo a patios máis dinámicos e ricos en diversidade. 

- Difundir a información a través dun taboleiro do Centro e da páxina 

corporativa do Centro. 

- Revisar a idoneidade dos contidos audiovisuais. 

- Empregar contidos de actualidade para sensibilizar e traballar distintas 

temáticas relacionadas co Plan. 

- Potenciación das actividades e celebracións que fomenten a igualdade, a 

inclusión e a convivencia a partir do incremento do presuposto para 

actividades e material, tanto funxible como de biblioteca. 

- Colaboración co Concello, ANPA e outras organizacións na potenciación 

da convivencia e do benestar do alumnado. 

- Promover desde o Centro actividades saudables, coa participación en 

diferentes proxectos e programas de formación relacionados, coa 

alimentación, a saúde e o deporte. 

5.3. Inclusión na xestión da convivencia escolar. 

- Promover o respecto, en especial cara á diversidade, e o bo trato. 

- Fomento da autonomía persoal e da autoestima persoal, o cal permita 

recoñecer a importancia de cada ser humano e por tanto de cada 

realidade, de xeito que se valore a importancia do coidado. 

- Promover metodoloxías activas de participación e cooperación entre o 

alumnado fomentando as relacións e o respecto. 

- Favorecer e promover situacións de comunicación e diálogo, a marxe de 

actividades cooperativas, como poden ser as postas en común ou os 

equipos de mediación. 

- Favorecer e promover o traballo coa Educación Emocional e Responsable 

desde o persoal docente e entre o alumnado que desenvolva principios 

como a empatía e a igualdade, así coma as relacións baseadas no 

recoñecemento e a liberdade, fomentando deste xeito a inclusión e a 

socialización, o cal permita poñer en valor a diversidade. 

 

6. Seguimento e avaliación. 

A avaliación basearase no grao de desenvolvemento dos obxectivos e na 

eficacia das actuacións, polo que levaremos a cabo unha avaliación continua do 

Plan de Benestar e Convivencia. Para tal fin atenderase a unha serie de 

elementos, como son a adquisición e logro dos obxectivos, a implicación dos 

distintos axentes que conforman a Comunidade Educativa, así como a avaliación 

das distintas actividades propostas. 

Coa finalidade de favorecer esta avaliación, estableceranse tres momentos para 

a mesma: 

- Unha avaliación inicial na que se fará atención aos problemas, situacións 

e actuacións do curso pasado. 

- A avaliación continua. 

- Unha avaliación final, na que se atenderá ao logro dos obxectivos, das 

medidas adoptadas , das actividades realizadas e a presentación de 

propostas de mellora de cara ao vindeiro ano académico, atendendo a 

unha serie de criterios de avaliación: 

- O nivel de implicación do profesorado do Centro. 

- O grao de consecución dos obxectivos. 

- O análise das causas. 

- A análise das propostas e do resultado das mesmas. 

- A idoneidade das distintas actividades. 

- A actitude do alumnado de cara as mesmas e dos distintos axentes que 

conforman a Comunidade Educativa. 

- Para tal fin, levaranse a cabo unha serie de reunións trimestrais, 

coincidindo cas reunións do equipo de convivencia, na que se tratarán 

estes aspectos, ca finalidade de mellora do Plan de Convivencia do 

Centro. Esta reunión será coordinada pola Responsable de Convivencia 

e Benestar do CRA Ponte da Pedra. Por outra banda será esta a 

encargada, no caso de darse algunha situación contraria a convivencia e 

benestar no Centro de informar ao Claustro e o Consello Escolar da 

mesma, así como das medidas a adoptar; deixando coñecemento do 

mesmo na memoria da PXA. 

- Entre as técnicas que se utilizarán para a avaliación do noso Plan de 

Igualdade, a marxe do seguimento trimestral do mesmo, debemos sinalar 

a observación, as enquisas cos demais membros da Comunidade 

Educativa, así coma un caderno de rexistro. 

Á marxe destes aspectos, a nivel de Centro contarase con un parte, para atallar 

e dar atención a calquera caso que se presente. 

 


